
Abstract  

The curriculum, which includes the development of modern education and plays an important role in providing 

students with knowledge and skills, is more interesting for the newly formed young generation. We should 

especially emphasize the name of the subject of fine arts in the development of students' creative abilities. 

Important principles of the curriculum such as student-oriented, personality-oriented, demand-oriented, result-

oriented, integrative and assessment standards are also in the foreground in the teaching methodology of fine 

arts. The application and development of knowledge and its types are carried out in various forms and methods 

to secondary school students. In this article, the principles of the curriculum and the types of knowledge, which 

play an important role in the teaching methodology of fine arts in our modern education, are analyzed and 

presented with theoretical and experimental evidence. 

Keywords: Azerbaijan, education, high school, fine arts, curriculum, knowledge 

TӘSVİRİ SӘNӘT FӘNNİNİN TӘDRİSİ METODİKASINDA KURİKULUMUN PRİNSİPLӘRİ VӘ 

BİLİYİN NÖVLӘRİNİN TӘTBİQİ 

Xülasә 

Müasir tәhsilin inkişafını özündә birlәşdirәn, şagirdlәrdә biliklә bәrabәr bacarıqlarının da tәqdim edilmәsindә 

mühüm rol oynayan konseptual tәhsil proqramı hesab edilәn kurikulum yeni formalaşan gәnc nәsil üçün daha 

maraqlıdır. Şagirdlәrdә yaradıcı qabiliyyәtlәrinin inkişaf etdirilmәsindә tәsviri sәnәt fәnninin adını xüsusilә 

vurğulamalıyıq. Kurikulumun şagirdyönümlülük, şәxsiyyәtyönümlülük,  tәlәbyönümlülük,  nәticәyönümlülük, 

inteqrativlik vә qiymәtlәndirmә standartları kimi mühüm prinsiplәri tәsviri sәnәt fәnninin tәdrisi metodikasında 

da ön plandadır. Formalaşmaqda olan orta mәktәb şagirdlәrinә bilik vә onun növlәrinin tәtbiqi, inkişafı isә 

müxtәlif forma vә üsullarla aparılır. Bu mәqalәdә müasir tәhsilimizdә tәsviri sәnәt fәnninin tәdrisi 

metodikasında mühüm rol oynayan kurikulumun prinsiplәri vә biliyin növlәri tәhlil edilәrәk, nәzәri vә tәcrübi 

sübutlarla tәqdim edilir. 

mailto:Emilaghayev93@mail.ru

Açar sözlәr: Azәrbaycan, tәhsil, orta mәktәb, tәsviri sәnәt, kurikulum, bilik 

Giriş 

Tәhsil ölkәnin davamlı inkişafı vә iqtisadi artımını tәmin edәn mühüm faktorlarındandır. Müasir dünya 

tәhsilindә artıq yeni bir kurikulum termini şagirdlәrin istedadının üzә çıxarılmasında mühüm bir mәrhәlә kimi 

aktualdır. Kurikulum dünyanın mütәrәqqi tәhsil modellәrindәn biri kimi hazırda әn aktual kanseptual tәhsil 

layihәsidir. Formalaşmaqda olan şagirdin dünyagörüşü, bacarıqları, elmi vә yaradıcı düşüncәlәrini özündә 

birlәşdirәn kurikulum tәlim-tәhsil formasıdır. Bilik, bacarıq vә vәrdişin bütün nәzәri әsasları kurikulumun 

düsturudur. Azәrbaycanda 2006-cı ildә milli kurikulum qәbul edilib. 2008-ci ildәn isә Azәrbaycan 

mәktәblәrindә tәtbiq edilmişdir. I sinifdәn IX sinifә qәdәr tәsviri incәsәnәt fәnninin tәdrisi metodikasında da 

kurikulum tәhsil metodundan istifadә edilir. 

MÖVZUNUN İŞLӘNMӘ DӘRӘCӘSİ 

Müasir kurikulumun hәr bir prinsipinin nәzәri vә tәcrübi әsasları tәsviri sәnәt fәnni barәsindә şagirdlәrdә maraq 

oyadır.  

1.Şagirdyönümlülük: Bu prinsipi tәsviri sәnәt fәnninin tәdrisindә nәzәrә alsaq, şagirdlәrin istedad vә 

qabiliyyәtlәrinin, potensial imkanlarının inkişafı ön plana çıxarılır. Tәsviri sәnәt fәnnindә şagirdyönümlülük 

prinsipi әsasәn rәng, süjet, obraz vә әsәrlәrin sәhnәlәşdirilmәsi әsasında qurulur. VIII sinif şagirdlәri üçün 

Ogüst Renuarın “Avarçәkәnlәrin sәhәr yemәyi” әsәrinin tәhlilini keçәndәn sonra müәllim sәhnәlәşdirәrәk daha 

da maraq oyatmalıdır.  

                          

İLL 1. Ogüst Renuar “Avarçәkәnlәrin sәhәr yemәyi” 

2.Şәxsiyyәtyönümlülük. Orta mәktәblәrdә formalaşmaqda olan şagirdlәrdә xüsusilә estetik zövq vә әl 

qabiliyyәti inkişaf etdirilmәlidir. Şәxsiyyәtin tәhsildә rolunu aktual etmәk üçün milli vә bәşәri dәyәrlәrdә 

formalaşdırılmalıdır. IV sinif şagirdlәrinә Azәrbaycan rәssamlarının tәsvir etdiyi Novruz әsәrlәrini göstәrәn 

müәllim, hәm dә bu bayramın tarixi, adәt-әnәnәlәri barәsindә mәlumat vermәlidir. 

                                 

İLL 2. Әlәkbәr Rzaquliyev “Yumurta döyüşü” 

3. Tәlәbyönümlülük. Orta mәktәblәrdә tәsviri sәnәt fәnnini tәdris edәn müәllim fәrdin, cәmiyyәtin vә dövlәtin 

dәyişәn ehtiyaclarını nәzәrә alaraq müasir tәhsil metod vә üsullarından istifadә edәrәk maraqlı dәrslәr 

keçmәlidir.Bunun üçün aşağıdakı qaydalara riayәt etmәlidir: 

-Tәsviri sәnәt fәnninin tәdrisindә müәllim  şagirdlәrә “ağıllı lövhәlәrdә” danışdığı hәr bir әsәri göstәrmәlidir 

-Tәsviri sәnәt fәnninin tәdrisindә müәllim şagirdlәrdә estetik reaksiya formalaşdırmalıdır 

-Tәsviri sәnәt fәnninin tәdrisindә şagirdlәr rәng, obraz, süjet vә müstәqil ideyalara әsaslanıb sadә vә mürәkkәb 

kompozisiyalar işlәmәlidirlәr. 

-Tәsviri sәnәt fәnninin  tәdrisindә müәllim mәzmun xәtti üzrә dәrslәrini qurmalıdır 

-Tәsviri sәnәt fәnninin tәdrisindә müәllim iş üsulu vә formaları, komanda işlәmәk bacarıqlarını şagirdlәrdә 

inkişaf etdirmәlidir 

4.Nәticәyönümlülük. Tәsviri sәnәt fәnninin tәdrisindә müәllim nәzәrdә tutulan tәlim nailiyyәtlәrini bir dәrsin 

vә ya ilin sonu üçün müәyyәn etmәlidir. VI sinifdә “İnsan vә tәsviri sәnәt” mövzusunda müәllim aşağıdakı 

tәlim nәticәlәrini müәyyәn edәrәk, şagirdlәrdә bu öyrәnmә vә bacarıqları formalaşdırmalıdır: 

a.tәsviri sәnәtin vә cәmiyyәtin inkişafını nümunәlәr әsasında әlaqәlәndirәrәk şәrh edir 

b.tәsviri sәnәtin növlәrini xarakterik xüsusiyyәtlәrinә görә şәrh edir 

c.hәyati görüntülәrin real vә ya abstrakt tәsvirindә sadә karandaş, flomaster, pastel tәbaşirlәr vә sulu boyalardan 

istifadә edir 

d.tәsviri sәnәt әsәrlәrindә milli-üslubi cәhәtlәrә (obraz, obyekt, hadisә) estetik münasibәt bildirir 

5.İnteqrativlik. Bu kurikulumun prinsipi zamanı tәsviri sәnәt müәllimi tәhsilin mәzmun komponenetlәrini bir-

biri vә hәyatla sistemli şәkildә әlaqәlәndirmәlidir. IX sinif şagirdlәrinә Ömәr Eldarovun “Zamanın dörd rәngi” 

әsәrini tәqdim edәn müәllim insanın gәnclikdәn, qocalığa qәdәr olan hәyat yolunu danışaraq әsәr barәsindә 

fikirlәr söylәyir.Digәr fәnlәrlә inteqrativlikdә isә tәsviri sәnәt daha çox tarix, әdәbiyyat, musiqi vә texnologiya 

ilә qarşılaşdırılır. 

          

İLL 3. Ömәr Eldarov “Zamanın dörd rәngi” 

6.Qiymәtlәndirmә standartları. Tәsviri sәnәt fәnninin tәdrisindә müәllim hәm dә dövlәtin tәlәb etdiyi 

qiymәtlәndirmәni düzgün aparmalıdır. Şagirdlәrin kompozisiyalar işlәmәk, nәzәri biliklәri, yaradıcı 

araşdırmalarını nәzәrә alaraq, әdalәtli qiymәtlәndirmә aparmalıdır.  

Tәsviri sәnәtin tәdrisi metodikasını şagirdlәrdә formalaşdırmaq üçün biliyin növlәrindәn dә geniş istifadә edilir. 

Bilik öyrәnmә, araşdırma vә müşahidә nәticәsindә әldә edilәn mürәkkәb bir prosesdir. Hansı fәnnin tәdris 

olunmasında asılı olmayaq, tәhsilin başlıca mәqsәdlәrindәn biri, düzgün olduğu tәsdiqlәnmiş biliyin 

öyrәdilmәsidir. Şagirdlәr biliyi qavrayan zaman öz düşüncә, fikir vә yaradıcılıq qabiliyyәtlәrini dә ortaya 

qoymalıdır. 

Biliyin dörd növü var vә orta mәktәblәrdә tәsviri sәnәtin tәdrisi metodikasında müxtәlif üsul vә izahlarla 

şagirdlәrdә formalaşdırılır. 

Faktoloji (deklarativ)  bilik. Tәsviri sәnәt fәnninin tәdrisi metodikasında faktoloji bilik, onu başa düşmәk vә 

sistemlәşdirmәk üçün,lazım olan bütün әsas elementlәri әhatә edir. Bura tәsviri sәnәt fәnni ilә bağlı elmi 

informasiyalar daxildir. Amma ki, tәviri sәnәt fәnnindә faktoloji informasiyalar hәddindәn  artıq çox olduğu vә 

bu qәdәr biliyin qavranılması mümkün olmadığı üçün onların heç dә hamısı şagirdlәrә tәqdim olunmur, 

öyrәdici olması üçün әsasәn informasiya seçici şәkildә şagirdlәrә tәqdim edilir. Faktoloji bilik iki hissәyә 

bölünür: 

a)terminoloji bilik tәsviri sәnәt fәnni ilә bağlı olan elementlәri әhatә edir. Misal olaraq, tәsviri sәnәt fәnninә aid 

lessirovka, quaş, akvarel terminlәrini vurğulaya bilәrik. 

b)spesifik bilik isә tәsviri sәnәtdә baş verәn hadisә, yer, rәssamlar, tarixә aid olan informasiyalara әsaslanır. 

Rәnglәr haqqında biliklәr yalnız tәsviri sәnәtә mәxsusdur. Rәnglәrin formalaşması, sintezindәn meydana gәlәn 

yeni çalarlar tәsviri sәnәt fәnninin spesifik bilik formasıdır. Spesifik biliyә cәrәyanlar, onların formalaşdığı 

әrazi, mәşhur nümayәndәlәri haqqında digәr biliklәri dә aid etmәk olar. 

Konseptual bilik. Tәsviri sәnәt fәnninin tәdrisi metodikasında konseptual bilik kateqoriya, tәsnifat, prinsip, 

ümumilәşdirmә, nәzәriyyә, model vә strukturlar, hәmçinin onlar arasındakı әlaqәni göstәrәn mürәkkәb bir bilik 

növüdür. V sinif tәsviri sәnәt fәnnindә “Azәrbaycan daxmalarının daxili dünyası” mövzusunda şagirdlәr Abbas 

Hüseyninin “Azәrbaycan ailәsi” әsәri haqqındakı fikirlәri öz sözlәriylә demәklә yaradıcı biliklәrini inkişaf 

etdirirlәr. Azәrbaycan xalçalarının oxşar-fәrqli tәrәflәrini fәrqlәndirib vә müqayisә etmәk kimi mühüm bilik 

bacarığı V sinif şagirdlәrindә tәsviri sәnәt fәnnini tәdris edәn müәllim tәrәfindәn formalaşdırılmalıdır.  VI sinif 

tәsviri sәnәt fәnnindә “Heykәltәraşlıqda material vә obraz” mövzusunda şagirdlәr heykәl nümunәlәrini material 

vә obraz xüsusiyyәtlәrinә görә qruplaşdırmalıdırlar. 

İLL 4. “Şilyan” xalçası                               İLL 5. “Malıbәyli” xalçası 

Prosedural bilik. Tәsviri sәnәt fәnnindә bir şeyi necә etmәk haqqındakı, başqa sözlә, müәyyәn tapşırığın icrası 

üçün lazım olan bilikdir. Әsasәn bacarıq, alqoritm, texnika, metod, müvafiq prosedurlardan yerindә istifadә 

etmәk meyarı kimi fәaliyyәt ardıcıllıqlarını özündә birlәşdirir. Bu bilik uzun müddәt şagirdlә işlәnildikdәn 

sonra avtomatiklәşir. Tәsviri sәnәt müәllimi şagirdlәrdә әsәrlәri tәhlil etmәyin yol, üsul, metod ardıcıllıqlarını 

düzgün, dәqiq vә aydın başa salmalıdır. VIII sinif tәsviri sәnәt fәnnindә “Jak Lui David: tarixi obrazlar” 

mövsunda müәllim mәşhur fransız rәssamın “Horatsilәrin andı” әsәrini  şagirdlәrә tәqdim edib, ardıcıl formada 

tәhlil üzәrindә işlәmәlidir.  

                                

İLL 6. Jak Lui David “Horatsilәrin andı” 

Metakoqnitiv bilik. Metakoqnitiv bilik ümumilikdә, idraki proseslәr haqqındakı mәlumatlılıqdır. Tәsviri sәnәt 

fәnninin tәdrisi metodikasında şagirdlәrdә mühüm çәtinliklәrdәn biri terminlәrin, cәrәyanların, rәssamların 

adlarının söylәnilmәsindә çәtinlik çәkilmәsidir. Bunun üçün şagirdlәrә hәmin ifadәlәrin adlarını qeyd 

dәftәrlәrinә yazaraq çәtinliyi aradan qaldırmaq kimi mühüm tapşıqlar vermәk olar. Tәsviri sәnәt fәnninin 

tәdrisindә metakoqnitiv bilik üç әsas kateqoriyaya bölünür: 

1.strateji bilik (şagird özü üçün strategiya müәyyәnlәşdirir) 

2.idraki tapşırıqkar haqqında bilik (öyrәnmәyin daha asan, yaxşı yolunu formalaşdırmaq) 

3.şagirdin özü haqqında bilik sahibi olması 

Müasir tәhsilimizdә tәsviri sәnәtin tәdrisi metodikasında kurikulumun prinsiplәri vә biliyin növlәrinin tәtbiqi 

şagirdlәrdә fәnnә qarşı maraq oyatmaqla bәrabәr, dünyagörüşlәrinin dә inkişaf etmәsindә әsaslı şәkildә rol 

oynayır. 

